
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জীরালনী
৪৩৩



হরিণ হইয়া থাকি কন্যা তোমার মন্দিরে।

পরথম যৌবন কন্যা বিয়া কর মোরে।

দেখিয়া তোমার রূপ মজিয়াছে আঁখি।

এমুন সুন্দর রূপ কভু নাই সে দেখি॥

সুযোগ পাইলে কন্যালো যাইব পলাইয়া।

এইখানে করি বাস তোমারে লইয়া॥

তোমার মায়েরে কন্যা খুঁজিয়া লইব।

তারপর নিজ রাজ্য উদ্ধার করিব॥

তোমারে করিব লো কন্যা রাজপাটরাণী।

তোমারে করিব কন্যা আমার মাথার মণি॥



ভুলিল রাজার কন্যা পরথম যৌবন।

কুমারের হাতে কন্যা সপে দেহ মন॥

এই মত আছে ক্যা আপন বাপের ঘরে।

রাজ্যবাসী লোক যত এতেক না জানে॥(১—৮৮)






(৫)







খাওয়ায় ধুয়ায় কন্যা পালয় হরিণ।

ভিতরে গুমুর[১] কথা কেহুর না জানা॥

দিনেত হরিণ সেই রাত্তি সে কুমার।

এই মতে যায় দিন সুখে দুই জনার॥

একদিন ভোলা কন্যা কোন্ কাম করিল।

সোণার কবচ দেখ খুলিয়া না লইল॥

রাত্রি না দুপুর কালে পালঙ্কে শুইয়া।

দুই জনে কহে কথা নিরলে থাকিয়া॥






	↑ গুমুর=গোপন।

